ԱՄՓՈՓԱԹԵՐԹ
«Հայաստանի Հանրապետության կառավարության և Ռուսաստանի Դաշնության կառավարության միջև Ռուսաստանի Դաշնության տարածքում աշխատող Հայաստանի Հանրապետության քաղաքացիների և Հայաստանի Հանրապետության տարածքում աշխատող Ռուսաստանի Դաշնության քաղաքացիների աշխատանքային գործունեության և սոցիալական պաշտպանության մասին» համաձայնագրի մեջ փոփոխություններ կատարելու վերաբերյալ» արձանագրության նախագծի վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ աշխատանքի և սոցիալական հարցերի նախարարություն 06/06/2014         
    N ԱԱ/ԱնՄ-4/4350-14
	Դիտողություններ և առաջարկություններ չկան:
	
	

	ՀՀ ֆինանսների նախարարություն 11/06/2014            
  N ՎՄ/3-6/7004-14


	1.Նախագծի հոդված 1-ի 2) կետում` որպես աշխատանքային պայմանագրին համարժեք, օգտագործվում է «Վարձակալության պայմանագիր» հասկացությունը, իսկ «Գործատու» հասկացության համար համապատասխանաբար` «Վարձատու» հասկացությունը: Այս կապակցությամբ, հարկ է նշել, որ ՀՀ օրենսդրությամբ վերը նշված հասկացությունները համարժեք չեն, ուստի առաջարկվում է  «Վարձակալության պայմանագիր» հասկացությունը փոխարինել «Ծառայությունների մատուցման պայմանագիր» բառերով, իսկ «Վարձատու» բառը փոխարինել «Պատվիրատու» բառով:

2. ՀՀ Սահմանադրության 6-րդ հոդվածի 4-րդ պարբերության և «ՀՀ միջազգային պայմանագրերի մասին» ՀՀ օրենքի  22-րդ հոդվածի 1-ին մասի համաձայն` միջազգային պայմանագիրն ուժի մեջ է մտնում այն վավերացնելուց կամ հաստատելուց հետո: Ելնելով վերոգրյալից` առաջարկվում  է  Նախագծի 2-րդ հոդվածից «սկսվում է ժամանակավորապես կիրարկվել ստորագրման օրվանից 30 օրը լրանալուց հետո» բառակապակցությունը հանել: Հակառակ դեպքում, հայկական կողմը, Համաձայնագիրն ստորագրելիս, պետք է կատարի վերապահում` նշելով, որ այն ՀՀ-ի համար ուժի մեջ կմտնի ներպետական ընթացակարգերի կատարման ավարտից հետո:

3.Մայր համաձայնագրի 9-րդ հոդվածի վերջին պարբերության համաձայն` Սույն Համաձայնագրում կողմերի համաձայնությամբ կարող են կատարվել փոփոխություններ և լրացումներ: Միևնույն ժամանակ, նշված հոդվածով, սահմանված չէ, որ այդ փոփոխությունները պետք է կազմվեն առանձին արձանագրության ձևաչափով, հետևաբար  առաջարկվող փոփոխությունները պետք է կատարվեն Համաձայնագրի տեքստում, այլ ոչ առանձին արձանագրությամբ:
	Ընդունվել է:
Չի ընդունվել

Չի ընդունվել


	Նախագծի հայերեն լեզվով տեքստի հոդված 1-ի 2) կետում կատարվել են  առաջարկվող  փոփոխությունները:
Նախագիծն առաջին հերթին ՀՀ քաղաքացիների շահերը պաշտպանելու նպատակ է հետապնդում:  Համաձայնագրի ուժի մեջ մտնելու համար նախատեսված ռուսական կողմի ներպետական ընթացակարգերի կատարման հնարավոր ձգձգումները կհետաձգեն դրա ուժի մեջ մտնելը: Ելնելով  Համաձայնագրի հնարավորինս արագ կիրառման անհրաժեշտությունից, նախատեսվել է դրա ժամանակավոր կիրառումը: Համաձայնագրով նախատեսված է, որ այն մինչև ուժի մեջ մտնելը ժամանակավորապես կիրառվելու  է ոչ թե ստորագրման պահից (ինչը կբացառեր «ՀՀ միջազգային պայմանագրերի մասին» ՀՀ օրենքով պահանջվող վավերացման կամ հաստատման ընթացակարգերի իրականացումը), այլ ստորագրման պահից մեկ ամիս անց, որը թույլ կտա ավարտել այդ ընթացակարգերը: Ի դեպ, նմանատիպ մոտեցում է ցուցաբերվել 2013թ. դեկտեմբերի 2-ին ստորագրված  հետևյալ երկու համաձայնագրերի դեպքում` «ՀՀ Կառավարության և ՌԴ Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին»  և «ՀՀ Կառավարության և ՌԴ Կառավարության միջև ՀՀ բնական գազի առաքման ժամանակ գների ձևավորման կարգի վերաբերյալ», որոնք ուժի մեջ են  մտել 2014թ.հունվարի 8 ին: 

Մայր համաձայնագրում  փոփոխություններ կատարելու  ձևաչափի սահմանված չլինելը  չի բացառում,  որ այդ  փոփոխություները կարող  են կատարվել  Արձանագրություններ կազմելու ճանապարհով:  

	ՀՀ ոստիկանություն 11/06/2014            
   N 2/5-1-1383
	Դիտողություններ և առաջարկություններ չկան:
	
	

	ՀՀ  ազգային  անվտանգության ծառայություն 12/06/2014         
      N 11/505
	Դիտողություններ և առաջարկություններ չկան:
	
	

	ՀՀ արդարադատության նախարարություն  16/06/2014       
       N 01/4006-14
	1.Նախագծի նախաբանում և վերջաբանում  անհրաժեշտ է հայկական կողմի մասին նշագրումն անել առաջինը՝ համապատասխանեցնելով պրակտիկայում միջազգային պայմանագրերի նկատմամբ կիրառվող ալտերնատի սկզբունքին: 

2. Նախագծի  1-ին հոդվածի 1-ին կետի այն դրութը, որի համաձայն աշխատողն իրավունք ունի աշխատանքային գործունեություն իրականացնել առանց աշխատանքային գործունեություն իրականացնելու թուլտվության ներկա խմբագրությամբ թողնելու դեպքում կհակասի «Օտարերկրացիների մասին» ՀՀ օրենքի 22-րդ հոդվածի 2-րդ մասին, ըստ որի «ՀՀ գործատուներն իրավունք ունեն օտարերկրացի աշխատողի հետ աշխատանքային պայմանագիր (ծառայությունների մատուցման պայմանագիր) կնքելու և նրա աշխատանքն օգտագործելու` լիազորված մարմնի կողմից օտարերկրացի աշխատողին տրված աշխատանքի թույլտվության հիման վրա: 

3.Ուշադրություն է հրավիրվում նախագծի 2-րդ հոդվածի վրա, համաձայն որի արձանագրությունը մինչև ուժի մեջ մտնելը ժամանակավորապես կկիրառվի: Համաձայն «ՀՀ միջազգային պայմանագրերի մասին» ՀՀ օրենքի 19-րդ հոդվածի 2-րդ մասի` անհրաժեշտ է, որ հայկական կողմից արձանագրությունը ստորագրելու իրավասություն կամ հատուկ լիազորություն ունեցող անձը բանակցությունների ընթացքում` նախքան ստորագրելը, մյուս կողմի հետ հասնի այն բանին, որ տեքստի այդ դրույթը փոխարինվի այնպիսի դրույթով, որը կբացառի հայկական կողմի համար արձանագրության կիրառումը նախքան դրա վավերացումը կամ հաստատումը։ Այդպիսի համաձայնություն ձեռք չբերվելու դեպքում նշված անձը արձանագրությունը ստորագրելիս պետք է վերապահում կատարի` նշելով, որ այն ՀՀ-ի համար ուժի մեջ է մտնելու (կիրառվելու է) ներպետական ընթացակարգերով վավերացվելուց կամ հաստատվելուց հետո։  

	Ընդունվել է:

  Չի ընդունվել:
    Չի ընդունվել:

	Նախագծի հայերեն լեզվով տեքստում  կատարվել  են  համապատասխան փոփոխություններ:

<Իրավական ակտերի մասին> ՀՀ օրենքի 68-րդ հոդվածի 4-րդ կետի համաձայն. <Եթե իրավական ակտում նախատեսված նորմի պահանջի կատարում կարող է միայն իրականացվել այդ իրավական ակտով նախատեսված իրավական այլ ակտի ընդունմամբ, կամ դրա կատարումն ուղղակիորեն պայմանավորված է իրավական այլ ակտի ընդունմամբ, ապա իրավական ակտն այդ նորմի մասով գործում է համապատասխան իրավական այլ ակտն ուժի մեջ մտնելու պահից>: «Օտարերկրացիների մասին» ՀՀ օրենքի 22-րդ հոդվածի 2-րդ մասում  նշված օտարերկրացիների աշխատանքի և զբաղվածության բնագավառում ՀՀ լիազորված պետական կառավարման մարմինը, որը պետք է տրամադրի աշխատանքի թույլտվությունը,  դեռևս սահմանված չէ: Հետևաբար  օրենքի հիշատակված կետը  չի  գործում  և   օտարերկրացիները ՀՀ-ում կարող  են  աշխատել առանց աշխատանքի թույլտվության: 
  Նախագիծն առաջին հերթին ՀՀ քաղաքացիների շահերը պաշտպանելու նպատակ է հետապնդում:  Համաձայնագրի ուժի մեջ մտնելու համար նախատեսված ռուսական կողմի ներպետական ընթացակարգերի կատարման հնարավոր ձգձգումները կհետաձգեն դրա ուժի մեջ մտնելը: Ելնելով  Համաձայնագրի հնարավորինս արագ կիրառման անհրաժեշտությունից, նախատեսվել է դրա ժամանակավոր կիրառումը: Համաձայնագրով նախատեսված է, որ այն մինչև ուժի մեջ մտնելը ժամանակավորապես կիրառվելու  է ոչ թե ստորագրման պահից (ինչը կբացառեր «ՀՀ միջազգային պայմանագրերի մասին» ՀՀ օրենքով պահանջվող վավերացման կամ հաստատման ընթացակարգերի իրականացումը), այլ ստորագրման պահից մեկ ամիս անց, որը թույլ կտա ավարտել այդ ընթացակարգերը: Ի դեպ, նմանատիպ մոտեցում է  ցուցաբերվել 2013թ. դեկտեմբերի 2-ին ստորագրված  հետևյալ երկու համաձայնագրերի դեպքում` «ՀՀ Կառավարության և ՌԴ Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին»  և «ՀՀ Կառավարության և ՌԴ Կառավարության միջև ՀՀ բնական գազի առաքման ժամանակ գների ձևավորման կարգի վերաբերյալ», որոնք  ուժի մեջ են  մտել 2014թ. հունվարի 8-ին:


5

